
 

      ᑐᓴᒐᒃᓴᖅ 
 

 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᑦ 
ᑐᓴᖅᑎᑦᓯᕗᖅ ᑐᐹᑭᓂᒃ ᑐᓴᐅᒪᑎᑦᑎᔾᔪᑎᒃᓴᓂᒃ ᐊᒻᒪᓗ 

ᐊᑐᖅᑕᓗᐊᖅᑕᐃᓕᔾᔪᑎᒃᓴᓂᒃ 
 
ᐃᖃᓗᐃᑦ, ᓄᓇᕗᑦ(ᓯᑦᑏᕝᕙ 22, 2000)-ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᑦ ᐃᑦ 
ᐱᑯ ᑐᓴᖅᑎᑦᓯᕗᖅ ᓄᑖᓂᒃ ᐊᒻᒪᓗ ᐊᒃᓱᕈᖅᑐᓂ ᑐᐹᑭᓄᑦ ᑐᓴᐅᒪᑎᑦᓯᔾᔪᑎᒃᓴᓂᒃ ᐊᒻᒪᓗ 
ᐊᑐᖅᑕᐃᓕᒪᔾᔪᑎᒃᓴᓂᒃ ᐱᒋᐊᖅᑕᐅᓂᐊᖅᑐᑦ ᑕᒫᓂ ᑕᖅᑭᒥ. 
 
"ᐊᑐᓗᐊᙱᓐᓂᖅᓴᐅᓕᖅᑎᑦᑎᓂᖅ ᑐᐹᑭᓂᒃ ᓄᓇᕗᒥ ᐱᓕᕆᕕᐅᑉ ᑲᔪᓯᓯᒪᔪᒥᒃ 
ᓯᕗᓪᓕᖅᑎᑕᐅᖃᑕᐅᓯᒪᔭᖓᑦ," ᒥᓂᔅᑕ ᐱᑯ ᐅᖃᓚᐅᖅᑐᖅ. "ᑐᐹᑭᓂᒃ ᐊᔪᓕᕈᑎᖃᕐᓂᖅ ᐃᖏᔫᖕᒪᑦ ᐊᒻᒪᓗ 
ᐋᖅᑭᒋᐊᕈᑎᒃᓴᑦ ᐊᑯᓂᒨᖓᓪᓗᑎᒃ.  ᐊᒃᓱᕈᖅᑐᑕ ᐱᓕᕆᓯᒪᔪᒍᑦ ᑲᑎᖅᓱᐃᓪᓗᑕ ᐃᑲᔫᑕᐅᔪᓐᓇᖅᑐᓂᒃ 
ᐱᔪᓐᓇᕈᑎᒋᓂᐊᖅᑕᑦᑎᓐᓂᒃ ᑕᒪᑐᒧᖓ ᐱᓕᕆᒍᑎᒋᒻᒪᕆᖕᓂᐊᖅᑕᕗᑦ ᐊᑲᐅᙱᓕᐅᕈᑕᐅᔪᓄᑦ ᐊᒻᒪᓗ 
ᐱᓕᕆᐊᕆᕙᓪᓕᐊᓗᒋᑦ ᐋᓐᓂᐊᖃᓕᕈᑕᐅᕙᖕᓂᖏᑦ ᑐᐹᑭᓄᑦ ᓴᖅᑭᑎᑕᐅᕙᒃᑐᑦ." 
 
ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑐᙵᓱᒃᑎᑦᑎᔨᐅᓂᐊᖅᑐᑦ ᐱᓇᓱᐊᕈᓯᓕᒫᒥᒃ ᑲᑎᒪᓗᑎᒃ 
ᐃᓕᓐᓂᐊᖅᓯᓐᓈᑦ ᐱᓕᕆᐊᖃᕐᓗᑎᒃ ᐊᔪᓕᕈᑎᖃᖅᑐᓂᒃ ᑐᕝᐸᑮᑦ ᐃᓚᒃᓴᔭᖏᓐᓄᑦ ᐃᓅᓯᓕᕆᓂᕐᒥᑦ.  
ᐱᒋᐊᕐᓗᒍ ᓄᕕᒻᐱᕆ 27, ᐅᓄᕐᓂᖃᖅᑐᑦ ᑕᒫᓂ 30-ᓂ ᐋᓐᓂᐊᖃᕐᓇᖏᑦᑐᓕᕆᔨᐅᔪᑦ ᐊᒻᒪᓗ ᓄᓇᓕᖕᒥᐅᑦ 
ᓄᓇᕗᓕᒫᒥᒃ ᑲᑎᓐᓂᐊᖅᑐᑦ ᐃᖃᓗᖕᓂ.  ᐃᓕᓐᓂᐊᕈᑕᐅᓂᐊᖅᑐᑦ ᐋᖅᑭᒃᑕᐅᓯᒪᔪᑦ ᐱᖃᑎᒋᓪᓗᒋᑦ 
ᐸᐅᒃᑑᑎᒃᑯᑦ ᐊᓂᖅᓵᑦᑎᐊᕐᓂᓕᕆᔾᔪᑎᖏᑦ. 
 
ᑖᓐᓇ ᐱᓕᕆᕕᒃ ᓴᖅᑭᑎᑦᓯᓂᐊᖅᑐᖅ ᐊᓯᖏᓐᓂᒃ ᐱᒋᐊᖅᑎᑕᐅᔪᓂᒃ ᑕᖅᑭᐅᓂᐊᖅᑐᓂ ᐃᓚᒋᓗᓂᒋᑦ 
ᓱᐴᖅᑐᖅᑕᐃᓕᖁᔨᔾᔪᑎᒃᓴᓂ, ᑐᑭᓯᒋᐊᕈᑎᒃᓴᖃᖅᑎᓪᓗᒋᑦ ᐊᒻᒪᓗ ᑎᑎᕋᖅᓯᒪᔪᖅᑕᖃᕐᓗᓂ ᐃᓄᒃᑎᑐᑦ, 
ᐃᓄᐃᓐᓇᖅᑐᑦ ᐊᒻᒪᓗ ᖃᓪᓗᓈᑎᑐᑦ.  ᐸᕐᓇᒍᑎᖃᖅᐸᓪᓕᐊᖕᒥᔪᑦ ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖕᓂᐊᕐᓗᑎᒃ ᐃᓕᓐᓂᐊᕐᕕᖕᓂ ᓄᓇᕗᓕᒫᒥ. 
 
ᐱᒋᐊᙵᕐᓂᖓᓂ ᓄᑖᖅ ᐊᕐᕌᒍ, ᑖᓐᓇ ᐱᓕᕆᕕᒃ ᓴᖅᑭᑦᑎᓂᐊᖅᑐᖅ ᐊᔾᔨᒌᙱᑦᑐᓂᒃ ᑐᓴᖃᑦᑕᐅᑎᑎᒍᑦ, 
ᓈᓚᐅᑎᒃᑯᑦ ᐊᒻᒪᓗ ᑕᓚᕖᓴᒃᑯᑦ ᑕᑯᒃᓴᐅᑎᑦᑎᓪᓗᑎᒃ ᐊᒻᒪᓗ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᑎᖃᑦᑕᕐᓗᒋᑦ, 
ᐊᑭᓐᓇᖕᒥᐅᑕᕐᓂᒃ ᐊᒻᒪᓗ ᑐᓴᖃᑦᑕᐅᑎᓕᕆᔨᓅᖅᑐᒃᓴᓂᒃ ᑐᓴᖅᑕᐅᑦᑎᐊᖁᓪᓗᒋᑦ ᑕᒪᒃᑯᐊ 
ᓱᕋᒃᑎᕆᔪᓐᓇᕐᓂᖏᑦ ᓱᐴᖅᑐᕐᓃᑦ ᐊᒻᒪᓗ ᐃᑲᔫᑎᔪᑦ ᓱᐴᖅᑐᖃᑦᑕᖏᓪᓗᓂ. 
 

-30- 
ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᒍᒃ: 
ᐊᓕᓴᓐ ᐳᕈᕈ, 
ᑐᓴᖃᑦᑕᐅᑎᓕᕆᓂᕐᒧᑦ ᐅᖃᐅᔾᔨᒋᐊᖅᑎ 
ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐅᖃᓘᑖ: (867) 975-5717 
ᖃᕆᓴᐅᔭᒃᑯᑦ: abrewer@gov.nu.ca

